
Maku Kali

Gor oUi i lujelma nak loUe pae

11 Pijaki pijakimta Gor walwanao, num Urania peyak loUe.

2 Nu lirania tea aro yakwari naolire, loko ijo aoliamta.

Wamli ijo lomom pakwar-warae lokok, i Gor laka lalewae loko

ijo kik tea aro unan inakire.

3 I Gor peikame, "Lait aro kowa," i lait arkok kowae. 4 Gor
tap kowae lomom aro keinakire, loko yapanwei. I loko lait, i

wamli laplimom aro knaroure. 5 i loko lait lomom aro ileirae,

walwa, i wamlim aro ileirae, womi. Walwa ar loko konia walwa.
Womi powe, i tea pie e, i parpa plane.

6 I Gor peikame, "Pak tija walwanao kik pae yam woki, i loko

ijo lomom maku pli knaroujwa." 7 Gor pak lomom taploUe

lokok, i pak loko arkok yam wokire, Gor peire aro. Loko ijo

lomom aro knaroure, ijo mokuran pak ki maem, i ijo mokuran
pak war maem. 8 Gor pak lomom aro ileirae, walwanao tir.

Walwa ar loko walwa pli kali. Womi powe, i tea pie e, i parpa

plane.

9 I Gor peikame, "Ijo walwanao war wal loko pae lae nake, i

nu enowal aro kakija." I loko arowe, Gor peire aro. lo I Gor nu
enowal tap kakire lomom aro ileirae, nu. Ijo loko nowea nowea
aro malae nake, i Gor ijo kar lommom aro ileirae, ijo kapou kar.

Gor oUi lommom aro keinakire, lomko yapanwei.
11 I Gor aro arpe ikame, "Nowea nowea amujwamu, mi, plan

lomko pae wowale, nu lokok, mi wanma tapra pae mi lomko, i

amujwamu wan pnak kakinake lomko nan." I lomko arkok
wowale, Gor peire aro. 12 Nowea nowea amujwamu wan panak
kakinake lomko pwowale, i nowea nowea mijwanma tapra pae
mi lomko nan pwowale, i nowea nowea plan lomko nan
pwowale. Gor oUi lommom lirania aro keinakire, lomko
yapanwei. i3 Walwa ar loko walwa mani kali. Womi powe, i tea

pie e, i parpa plane.

14 I Gor peikame, "Walwa kar tap kowae lomko pae yam
wokinaka, walwanao tir lokok. Lomko walwa i womi laplimom
knaroujwa. Lomko de, yar, walweyam pakakiri loko, i awal
poluri lomom nanma pa knak knaroure." is Walwa kar lomko

walwanao tir lokok pae yam woki naka, i nuja aro yakowaerle

yarle." I lomko arowe, Gor peire aro. i6 Gor walwa kapou pliro

lomom aro loUe, walwa i yam. Walwa kapoumta maip i loko

walwaka kowae. Yam kwain kokro i loko womik kowae. I Gor

wop kelo kelo nanma plolle pae. i7 Gor walwa, yam i wop
lommom lirania peyam pawe, walwanao tir lokok, i lomko nuja

aro yakowaele. is Lomkok wanowi le. Lomko de i womik tea

aro kowae yarle, i lomko lait, wamli laplimom aro knaroure. Gor

oUi lommom lirania aro keinakire, lomko yapanwei. i9 Walwa ar

loko walwa Iowa kali. Womi powe, i tea pie e, i parpa plane.

20 I Gor peikame, "Nowea nowea oUi kar ijo lokok pae lewe, i

ijo kar lomko apau tao worya. I oUi lowi ran lomko walwanao

warka pae unanpa maniyaole." 21 Gor oUi lommom arkok

loUepae, nowea nowea pira maip kar lomko, ijwaur maip lomko,

i nowea nowea oUi ijok pam lewe lomko. Gor nowea nowea

eyom nan plolle pae, i oUi kokro kan kar, lowi ran lommom nan

pnak loUe pae. Gor oUi lommom lirania aro keinakire, lomko

yapanwei. 22 Gor lommom yapanwei kali, naklim pnowe lomom
peijinplanowe. Loko peikame, "Olli ijo maem pam lewe wom
tanaki kelo kelo aro mupa nakwam, i wom ijo lokok apau tao

woria. I olli lowi ran wom nan tanaki kelo kelo aro mupa
nakwam." 23 Walwa ar loko walwa napei. Womi powe, i tea pie

e, i parpa plane.

24 I Gor peikame, "Nowea nowea ta pae lewe, nu lokok, ta

wala wal lomko, manu wal lomko, i nowea nowea olli kokro

kan kar lomko nan pae lewe." I lomko arkok lewe, Gor peire

aro. 25 Gor nowea nowea ta wala wal, i manu wal lommom
plolle pae, i nowea nowea olli kokro kan kar lommom nan pnak

loUepae. Gor olli lommom lirania aro keinakire, lomko yapanwei.

26 I Gor aro arpe ikame, "Awem lujelma aro loUepawa, awem
powe aro. Lomko olli nujwal ar lommom lirania aro nalwani

jarle, ijok plewe olli, nowea nowea eyo, ta, i olli kokro kan kar

lommom nan aro nak nalwani jarle."

271 arkok Gor lujelma plolle pae, lu i el, i lapliko Gor

aolo powe arowe.

28 Gor laplimom yapanwei kali, naklim pnowe lomom
peijinplanowe. Loko peikame, "Awapli tanaki kelo kelo nu ar

lokok mupa nak wapli. Awapli oUi nujwal ar lommom lirania

nalwanipa wapli, pira, eyo, ta lommom."
29 I Gor aro arpe ikame, "Awaplika taplu le, nowea nowea

mijwanma tapra pae mi lomko, i amujwamu wan panak

kakinake lomko nan. On awaplim taplu lommom pwole. 30 i ta,

eyo, oUi nu ar lokok plewe lomkok taplu le, nowea nowea mi

ewae, i plan lomko. On lommom taplu lomom pwole." I loko

arowe, Gor peire aro.

31 Gor oUi oUim aolo ploUe pae lommom lirania aro keinakire,

lomko yapanweimta. Walwa ar loko walwa woki. Womi powe, i

tea pie e, i parpa plane.

2 1 Loko nu, walwanao, i oUi nujwal ar lommom lirania ari

loUepae. 2 i walwa woki lokok Gor laka wanowi nowai

arijwe. Walwa walpli lokok loko aro ni naolire. 3 Gor aolo

wSlwa lomom aro knaroure. Walwa loko Gorlak amei. Loko

walwa lokok tea ni naolire, i lokok oUi oUi loUepa wanowi
nowai arowe. 4 I kali ar loko Gor laka nu, walwanaom ploUe

pae kali.

Gor lujelma aro lolle

Gor walwanao i num ploUe lokok, 5 ar loko laom nu lok ya

ao kloleya, i mi, plan, amujwamu tea arm ao wowaleya, i ur

wanowi lu tija ao nirya. 6 Lao pelwale, arna ijo nujwar wal

nijwowane, i nu lirania ijo ran. 7 Walwanao, num taploUe lokok,

i Gor num pakike popo, i lum tija aro lolle. Loko aolok olnao

lomom lu lokok namal maem pakapalokure popo e, i lu loko

olnao aro walire.

8 Gor loko ur tija pamowe, nu ilei Iden lok maem. I ur lokok

loko lu aolo ploUe lomom aro krae. 9 I ur lokok Gor nowea
nowea mi lommom pelali wowale, i mi lommom tap keinaki ran,

lomko yapanweimta, i lomkok wan taplu nan yapanweimta. Ur

napan lokok mi pliro aro kire. Mi tija lokok wanma tara ran, i

lu loko aria tea nirari jarle. I mi tijan lokok wanma tara ran, i

lu loko ineina aro o worle, ero ineina loko yapanwei i ero ineina

loko kokleyau.

10 Ijo maip tija ur lokok plae, nu Iden lok wal, i loko ali

lowaran aro lam konake. 11-12 Ijo ali pijakijwal lokok ilei Pison.

Lok nu Havila lok maem aro nalewe nake. Nu Havila lokok gol

oUi parinake. Golka oUi oUi yapanwei, i oUi pokuman tan nan
parinake. I tijei tija, lokok ilei oniks, loko nan parinake. i3 Ijo

ali pli kali lokok ilei Gihon. Loko nu Kus lok maem pnalewe
nake. i4 I ijo ali mani kali lokok ilei Taigris. Ijo loko nu Asiria

lokok areri walwa nijwo Iwapna lokok plae. I ijo ali Iowa lokok

ilei Yufretis.

15 Gor lu lomom pakrae, ur nu Iden lok maem, i lu loko ur

wanowim we i ur lomom pnalwanire. i6 I Gor lomom plalikame,

"Ne ur ar lokok pakinake mi wanma arapa. i7 Arna mi loko

ineinma nowe, ero ineina loko yapanwei i ero ineina loko

kokleyau, lokok wan lommom ne tapra! Amna wan lomom tija

tara ran, i amna tailija."

18 Gor peikame, "Loko yapanwei aowe, lu loko aolia nire. On
wowanae amom tija tara ploUeya." i9 Loko pijaki num pakike, i

nowea nowea ta, eyo lommom lirania ploUe pae. Loko ta, eyo
lommom lu lokok praeja pnakale wale. Gor ineina alowa, lu loko

ta eyo lomkok ileim moro ilei pawa. Lu loko lommom mor
ileipae, i lomkok ilei tea le. 20 i lu loko wala ta, manu ta i eyo
lommom lirania aro ilei pae.

Arna ta kar lomko lu lokok wowanae amo tija ao powe lomo,
21 i Gor lu lomom eno elali nwae popo, i lu loko eno nakwoklu
pie. Eno nakwoklu pie lokok, i Gor lokok wankealma tija pakike

popo, i pinkaem parpa naram wowenae. 22 Gor el emom luk

wankeal lokok aro loUe. Loko emom ploUe popo, i el emom lu

lokok praeja aro nakale.

23 Lu loko el emom pakeinakire popo e, i peikame,

"O yapanweimta. El ekok al onka al, i ekok pokulou
onka pokulou. Gor emom onka wankeal lokok ploUe

lomo, i on emom aro armom ileirae, el."

24 I maku loko apo aro ti. Lu tija aolok ayalwa amaole
laplimom pakananolere, i aolok el tan pnalnae, i lapliko poku
tipia powe.

25 Lu el lapliko lijarya nire, arna lapliko kaklan awarkwe.

Adam Iv laplika wal kali

Adam Iv laplima wal takeyelwowe

31 Wai loko ilairarao yonai ta i lokok kali manu ta Gor ploUe

pae lommom taleawale. Wai elma paplake, "Mae, Gor



MakuKali 3:14

waplim aro ikamya, wapli ur ar lokok pakinake mi lomkok

wanma lirania tapra wapli?"

2 I eko aro nalamkame, "Er mi pakinake lomkok wan
lommom tarapawa, 3 arna Gor erma ari kame, Wapli mi
napanka pamakire lokok wanma tapra wapli. I lal nan tap walira

pora. Awapli aro o ran, i awapli tailija."

4 I wai peikame, "Awo, awapli ao ilire. 5 Gor inein arowe,

awapli tara ran, i awaplika eno aro plane yaleya, i awapli ero

ineina yapanwei i ero ineina kokleyau lommom inein aro owa,

Gor aolo ineina powe aro."

6 Eko mijwan lomom pakeinakire lokok, i ineinein arowe,

"Wan loko yaumta i taplu nan yapan. On mi lokok wanma tara

ran, i on nowea nowea ineina lomom takik worle." I arkok eko

mijwan lomom pnanke popo e, i prae. Lolujwa eko ran pakakire,

i eko lomom mokuran lama panowe, i loko nan prae.

7 I arkok laplikok eno aro planeyale, i pakeinakire, lapliko

lijarya nire. I lapliko mi fik lokok ewaem ploklo pae popo, i aro

konae.

8 Ulapu wamlika, Gor ur maem plele maniyaole. Lapliko

lomom pwanipae lokok, i mi napan maem aro mani kolwe nae.

9 I Gor lu lomom pakaplae, "Ne mayo?"
10 I lu loko aro nalamkame, "On amnaka pla lomom

pwanipae. On lijarya panire lomom, i on amnama armom
larawoure, i armom mani kolwe nae."

11 Gor aro plak kame, "Nem tal nakeire, ne lijarya nire? Mae,
ne mijwan on awaplim lolujwou powe lomom ari taya?"

12 I loko aro nalam kame, "El am onma pnowe eko onma
mijwan lomom pnowe, i on lomom prae."

13 I Gor el emom aro plak kame, "Ne erokwam we?" I eko

aro nalam kame, "Wai onma takeyelwowe, i on lomom prae."

Gor Adam, Iv i wai lommom nakli kalim ire

14 Gor wai lomom pokokwame,
"Am wanowi kokleyaum powe lomom, i on apo am
amnia nakli kali, olkim pnowe lomom armom ikam
worle. Am amnia, manu ta, wala ta lomko lirania awe.

Amna amnaka alkujwapla larna lokokyak aro lele yarle,

i nu poupoum nan aria tea ta worle.

i50n aro oworle, amna i el eko, awapli yao yaoya
nanija. Amnaka allae i el ekok alkujwapla tanaki,

lomko lapei yao yaoya wananija. Amnaka
makujwalama lomko aro koulaki tarawaraeya. I am
lomkok lipmapeim taija."

16 El emom Gor aro kokwame,
"On amnak tan mu poplia elma nanemlole, kapoumta,

i poplia el kapoumta tan amna tanma tamu pawa.
Amnaka poplia el kapoumta arna am amnaka lum apla

kapoumta owa, i loko amnama tanalwanija."

17 I lu lomom Gor pokokwame,
"Am amnaka elka kalim mak pkrae lomom, i mijwan
on awaplim lolujwou powe lommom prae, i on apo nu
nakli kali, olkim pnowe lomom armom ikam worle.

Amnaka amujwamu taplu kik wanowi kapoumta aria

tea tijarle, nu ar lokok.

18-I9imae pipi tan i plan kokleyau lomko aro wowale,
nu ar lokok. Amnaka amujwamu taplu kik wanowi
kapoumta, i amna nami aro elwa worle. Amna aria tea

orarija, i am lapei ili mia, i nuja parpale. On amnama
nuk peyak loUe, i amna nuja aro arpa lemia."

20 Lu lokok ilei Adam. El eko lujelka amaolemta powe lomom,
i loko emom aro ileirae, Iv. 21 Gor lu i el laplikok ta Iwarma
prrao pae popo, i laplimom aro kelali konae.

Gor Adam, Iv laplimom takelali jale

22 Gor peikame, "Lu loko ineina ari kike, ero ineina yapanwei,
i ero ineina kokleyau lommom, i loko apo arowe, awem powe
aro. On lomom takeilone, i loko mi olnao pnowe (laip) lokok
praeja ao yare. Loko mi lokok wanma tara ran, i loko aria tea ni

rari jarle." 23 i arkok Gor lu lomom ur Iden lok walwam panak
kelalijale, i loko nu Gor aolom ploUe lok maem wanowi aro

mowe. 24 Gor lu el laplimom pkalijale tamna popo, i loko aolok

naklijonae lu, ensel lommom aro makrae, nu Iden areri peyowe
lok maem. Lomko ur lokok napu lar maem aro makijwoki pae.

Gor yao weirou, mi peirwoke lomom nan tija aro nak krae, i

weirou loko aolia weinono maniyaole. Wanowi lu lomko aro

makijwoki pae, yao weirou tan, i lu tija mi olnao (laip) pnowe
lokok lijeija ao yare.

